
PREGUNTAS FRECUENTES: PROTECCION FRONTE A GONORREA

COA VACINA BEXSERO®
Xuio do 2025

A gonorrea? Non era iso algo do pasado?

Non! A gonorrea é unha infeccién de transmision sexual (ITS) causada pola bacteria
Neisseria gonorrhoeae, tamén chamada gonococo. E moito mais comin do que se
pensa: en Galicia, os casos multiplicaronse nos ultimos anos, pasando de 68 en 2010
a mais de 1.000 no 2024.

Pode afectar a distintas partes do corpo: uretra, cérvix (colo do Utero), recto, gorxa e
conxuntiva (nos neonatos). Os sintomas varian segundo o sexo e a localizacién da in-
feccion:

* Nos homes, adoita causar secrecion uretral amarelo-verdosa e comechon

ao ourifiar, ainda que nalguns casos non hai sintomas.
* Nas mulleres, mais da metade das infeccidns cervicais son asintomaticas.

* As infecciéns noutras localizaciéns, como recto e gorxa, tamén adoitan ser

silenciosas.

A falta de sintomas dificulta o diagndstico e tratamento, facendo que a infeccién se

prolongue, ou que aumente o risco de complicacions como:
* Enfermidade inflamatoria pélvica, infertilidade ou artrite en mulleres.
» Epididimite ou prostatite en homes.

A nova estratexia de vacinacion busca protexer as persoas cun maior risco de in-
feccion e reducir a transmision mediante o uso dunha vacina xa cofiecida e segura:

Bexsero®.

Por que se fai isto agora?

Porque nos ultimos anos aumentaron as infeccidons por gonococo e, ademais, cada
vez son mais dificiles de tratar. Agora dispofiemos dunha vacina que pode axudar a
protexer as persoas con maior risco, evitar complicaciéns e reducir a transmisién
silenciosa. A gonorrea, coma moitas ITS, non sempre da sintomas, pero si conse-

cuencias.

Por que se esta empregando a vacina fronte a meninxite B para previr a gono-

rrea?

A vacina Bexsero® esta indicada para previr a enfermidade invasiva por Neisseria
meningitidis serogrupo B. Non obstante, estudos cientificos recentes demostraron
que induce unha resposta inmune que tamén protexe fronte a Neisseria

gonorrhoeae, a bacteria responsable da gonorrea.

A razén é que as duas bacterias comparten estruturas moi parecidas. Asi, cando re-

cibimos a vacina, o noso corpo aprende a defenderse contra ambas.

Quen debe recibir esta vacina?

Se tes entre 18 e 65 anos de idade e cumpres algun dos seguintes criterios,

poderias vacinarte:

» Tiveches unha ITS (como gonorrea, clamidia, sifilis, mpox ou VIH) no dltimo

ano.

* Padeciches ddas ou mais ITS nos ultimos cinco anos (agds infeccién por Vi-

rus do Papiloma Humano).

* Se o teu médico/a sospeitou que podias ter unha gonorrea, ainda que non

se confirmara con toma de mostra.

* Mantiveches relacions sexuais sen proteccion con parellas ocasionais, prac-

ticaches chemsex ou te atopas en situacion de prostitucion.

* Recibiches profilaxe pre ou postexposicion fronte a algunha ITS madis

dunha vez no ultimo ano.

Cal é o beneficio real da vacina?

Segundo os estudos dispoiiibles, a vacina pode ofrecer proteccion directa en arre-
dor do 40 % das persoas vacinadas, pero o seu impacto real é colectivo: ao reducir
a circulacion da bacteria en determinados grupos de risco, rompese a cadea de
transmision. A vacinacidn nestes grupos non sé reduce o risco individual, sendn

que tamén protexe a comunidade, dificultando que o gonococo circule.

Podese recibir a vacina se se ten unha infeccion activa por gonorrea?

Se existe sospeita ou confirmacién dunha infeccién activa por gonorrea, recoménda-
se agardar ata completar o tratamento e resolver o cadro clinico antes de vaci-
narse.

A razoén é que, durante unha infeccion activa, a resposta inmunitaria pode ser me-
nor. Ademais, cOmpre lembrar que esta vacina non ten efecto terapéutico: non cu-

ra a infeccion actual, senén que axuda a previr futuras reinfeccions.

Como se administra a vacina?

E moi sinxelo: dias doses, cunha separacién de polo menos 2 meses.

Onde me podo vacinar?

Poderas acceder a esta vacina tanto no teu centro de saude como nos servizos de

Medicina Preventiva hospitalarios.

E esta unha indicacién recollida na ficha técnica?

Actualmente, a prevencién da gonorrea non figura como unha indicacion especifica

na ficha técnica da vacina Bexsero®. Porén, dada a evidencia cientifica dispofible,

organismos internacionais como o JCVI (Joint Committee on Vaccination and
Immunisation) do Reino Unido, e agora tamén a Direcciéon Xeral de Salude Puiblica
da Xunta de Galicia, recomendan esta vacina para previr a infecciéon gonocécica nas

persoas con maior risco.

E segura esta vacinacion?
Bexsero® é unha vacina con amplo uso e un perfil de seguridade ben establecido.
As reaccidns adversas mais comuns son leves (febre, dor local). Non se recomenda o

seu uso en maiores de 65 anos por falta de evidencia especifica.

